
Narasimhavatika Varnanam

નરસિંહવાટિકાવર્ણનમ્ 

મઙ્ગલાયતન  તેઽસ્તુ મઙ્ગલા  મઙ્ગલાય  તનુરાત્તમઙ્ગલા  ।
મઙ્ગલાયતનસર્વમઙ્ગલામઙ્ગલા    યત ઇનાઃ સુમઙ્ગલાઃ ॥ ૧॥
પાંસુલં વ્યાપ્તલોકં સદ્વિક્રમત્રાતપાંસુલમ્ ।
ભદ્રદં પદમેતત્તે મમ ભૂયાદભદ્રદમ્॥ ૨॥
અગ્રજન્માસિ ભૂતેશ વિશ્વભૂન્માનવોઽપ્યહમ્ ।
અગ્રજન્માસ્યતો ભૂયાદ્બ્રહ્મસમ્બન્ધ આવયોઃ॥ ૩॥
નરસિંહ   ઇહાદ્વૈતનરસિંહઃ   પ્રભુર્યતિઃ ।
કૃષ્ણાપઞ્ચનદીયોગે તૃષ્ણાહારી કલૌ યુગે॥ ૪॥
ધન્યા વદાન્યાશ્રિતસારતીરા માન્યાઽસ્તદૈન્યાઽમૃતસારનીરા ।
કૃષ્ણા વિતૃષ્ણાન્હિ વિધાય ભક્તાન્પુષ્ણાતિ કૃષ્ણાચ્યુતમૂર્તિરેષા  ॥ ૫॥
મન્યેઽત્ર ધન્યેયમનન્તમૂર્તિઃ   સ્વસ્પર્શનાલોકનકીર્તનાદ્યૈઃ ।
દીનાનિમાન્પાવયિતું સ્વભક્તાન્કૃષ્ણાઽત્ર કૃષ્ણાભિધનિમ્નગાઽભત્॥ ૬॥
યદાત્મનોઃ પ્રત્યયભેદભિન્નમેકપ્રકૃત્યોઃ પ્રથિતં સ્વરૂપમ્ ।
હરિર્હરો દર્શયિતું હ્યભિન્નં ગતૌ દ્વિનદ્યૈક્યમિયં તુ કૃષ્ક્તૈમ્॥ ૭॥
અષ્ટાઙ્ગયોગસિદ્ધિઃ  કષ્ટા મિષ્ટાશિનાં કલૌ સ્પષ્ટા ।
તત્સિદ્ધિદાનિ તીર્થાન્યષ્ટાતોઽસૌ દધૌ સ્વભક્તેષ્ટા॥ ૮॥
(ગદ્યમ્)ભગવતી શ્રીકૃષ્ણેયમેવ
ભગવચ્ચરણાવનેજનશોભનજીવનોત્તમ-
કલેવરામરેશ્વરાધિષ્ઠિતપ્રતીરામરપુરસંયોગપરમરુચિરાભિતઃ
પ્રચુરસુન્દર-
મન્દિરાલઙ્કૃતામિતામરભૂરુહમણ્ડિતાસાદિતમનોહરનિર્જરાપરામરનિમ્નગેવ
બભૌ॥ ૯॥

વા કિલ સ્વીયજીવનચિન્તનકીર્તનદર્શનસ્પર્શનસેવનાદિના
પવિત્રીકૃતબાહ્યાભ્યન્તરાત્મન ઉચ્ચાવચસ્વભક્તાનજ્ઞાનતઃ સ્વલોકં
પ્રાપયિતુમુદ્યુક્તાન્યામ્યાન્દૂતાન્નિવારયિતું તદ્દિશં જિગમિષતીવ॥ ૧૦॥
સહ્યાદ્રિકન્યેયમસહ્યવીર્યા સુધાધિકસ્વાદુરસા પવિત્રા ।
સ્નિગ્ધાતિમુગ્ધા મહિષી વૃષૈઃ કૈર્જાનેઽભવત્પ્રાગ્લવણામ્બુધેર્નો॥ ૧૧॥
તસ્યસ્તટે શ્રીભગવાન્નૃસિંહસરસ્વતી   તત્ર પવિત્ર દેશે ।
તિષ્ઠત્યજસ્રં ખલુ તન્નિવાસઃ સ્વર્વાસિવાસાધિસુખં તનોતિ॥ ૧૨॥
નદ્યાઃ સકાશાદ્વિપુલાચલામલા રેજેઽત્ર સોપાનપરમ્પરા વરા ।
રૌદ્રપ્રયત્નૈ રચિતાશ્વમેધસત્પઙ્ક્તિર્યયૈન્દ્રં  પદમારુરુક્ષુભિઃ॥ ૧૩॥
યત્ર બ્રહ્માનન્દસંજ્ઞા મઠાસ્તે દાતું બ્રહ્માનન્દહીનામરેભ્યઃ ।
બ્રહ્માનન્દં કેવલં સત્કૃપાતો ગચ્છન્તીવોર્ધ્વં સતાં તદ્ધિ યુક્તમ્॥ ૧૪॥
(ગદ્યમ્)સર્વદા ખિલ જાગરૂકાખિલવરદામરનિકરકલ્પતરુ-
વરજાહ્નવ્યન્નપૂર્ણાદ્યલઙ્કૃતેઽસ્મિન્સુગમાપાવૃતકાન્તપથે
દૈન્યપાપતાપા એવાલબ્ધમાર્ગા અન્તઃ પ્રવેષ્ટું નો ઇતર ઇત્યેતદેવાત્ર
વૈષમ્યં વ્યાલોકિ॥ ૧૫॥
અત્ર ત્વખિલા અપિ ભૂસુરાઃ અજ્ઞાનધ્વાન્તધ્વંસના ઇના ઇવ,
ભવતાપહરાશ્ચન્દ્રા ઇવ, ભૌમા અપિ સર્વમઙ્ગલા  ઇવ, બુધા અપિ
નિસર્ગસૌમ્યા ઇવ, સુભષિતભૂષિતાઃ સર્વગુરવો ગુરવ ઇવ, વશકાવ્યાઃ
કવયઃ કવય ઇવાતિપીનસ્તનજઘન- લલનામણ્ડલાક્રમણમન્દા મન્દા
ઇવ સ્થિતા અત એવૈકૈકગ્રહમણ્ડિતં ગ્રહમણ્ડલં સ્ફીતાભ્યસૂયં
સ્વસ્થમપ્યસ્વસ્થમિવાલક્ષ્યતે॥ ૧૬॥
સાર્થકો નાકલોકોઽયં નાકવાર્તઃ પરસ્ય તુ ।
નાકસંજ્ઞૈવ યત્રાસ્તે સ્પર્ધાસૂયાત્યયાદિકમ્॥ ૧૭॥
યત્ર સ્મરસ્મેરનરાઃ સુરા ઇવ પ્રીતાઃ સ્થિતાઃ સેવિતકામિતામૃતાઃ॥
સઙ્ગીતયુક્તે  સુધિયઃ સ્વયા સ્ત્રિયઃ સાધ્વ્યોઽપિ સચ્છીલજિતામૃતાઙ્ગનાઃ ॥
યત્રાયમાત્મા સુખસચ્ચિદાત્મા સન્દૃશ્યતેઽજ શતસૂર્યતેજાઃ ।
સત્ત્વપ્રધાને હૃદિ સાવધાને બ્રહ્મેવ ભિક્ષોઃ શ્રુતિભિસ્તિતિક્ષોઃ॥ ૧૯॥
દેવોઽમરઃ સહસ્રાક્ષઃ પરિતો નિર્જરૈર્વૃતઃ ।

ત્રિલોકાર્ચિતપાદાબ્જો   મઘવેવાપરોઽસ્ત્યયમ્॥ ૨૦॥
ધર્મરાજો દણ્ડધરઃ સમવર્તી યમેશ્વરઃ ।
સર્વદા જ્ઞાતદેવાત્મા જયત્યત્રાપરો યમઃ॥ ૨૧॥
પશ્યન્સત્યાનૃતે કર્મયન્ત્રિતાનાં નૃણાં સ્ફુટમ્ ।
નારાયણોઽયં જયતિ પ્રચેતા ઇવ પાત્રધૃક્ ॥ ૨૨॥
મનુષ્યધર્મા દેવોઽપિ શ્રીદઃ પુણ્યજનેશ્વરઃ ।
રાજરાજો જયત્યત્ર નરવાહ ઇવાપરઃ॥ ૨૩॥
માલાકમણ્ડલુધરો વિભુર્વેદપરાયણઃ ।
સદાનન્દો ગતચ્છન્દો બ્રહ્મેવાત્ર તપસ્થિતઃ॥ ૨૪॥
નારાયણ ઇવાશેષસેતુહેતુરયં હરિઃ ।
વિશ્વરૂપો હતખલઃ સદા ભક્તમતાનુગઃ॥ ૨૫॥
મૃત્યુઞ્જયોઽમૃતમયઃ શઙ્કરસ્ત્રિપુરાન્તકઃ ।
સર્વજ્ઞો જિતકામોઽયં વશી શમ્ભુરિવાપરઃ॥ ૨૬॥
સૃષ્ટ્વાત્મેદં પ્રવિશ્યાન્તર્માયયા ક્રીડતીહ સઃ ।
પદાભ્યામેવ પાતિ સ્વાન્પ્રજ્ઞાનબ્રહ્મવાચકઃ॥ ૨૭॥
પાદપત્વં સ્વાર્થસિદ્ધ્યૈ દ્રુમાણામિતરે વિદુઃ ।
પાદપત્વં સ્વર્થસિદ્ધ્યૈ સત્પતેર્નેતરે વિદુઃ॥ ૨૮॥
(ગદ્યમ્) સ એવ પરમકારુણિકો ભગવાન્ જગદ્ગુરુઃ કેવલયુક્ત્યા મુક્ત્યા ઇહ
હિ પરસ્પરં વિવદતામસતાં શાસ્ત્રિણાં મતાનિ નિરાકુર્વન્ સ્વભક્તાનાં
વિમલદૃષ્ટ્યૈવ સ્વપદપર્યાલોચનાન્મુક્તિરિતિ શ્રુતિતાત્પર્યમુપદેષ્ટુમિવ
સચ્ચિદાનન્દં પદમિહ પ્રકટીકાર॥ ૨૯॥
પરમાત્મન ઇવાસ્ય શ્રીગુરોઃ, પ્રબોધમય ઇવ
શિબિકોત્સવસમયે, વિશુદ્ધજ્ઞાનદીપૈરિવ પ્રદીપૈઃ
પ્રકાશિતે સત્ત્વપ્રધાનાન્તર ઇવ શિબિકાન્તર ઉપવિષ્ટં
સ્વપ્રકાશાપરોક્ષાત્માનમિવ સર્વાત્માનં ષડ્વિધલિઙ્ગતાત્પર્યા -
વધારણરૂપશ્રવણમનનનિદિધ્યાસનસમાધિક્રમગતચરમવૃત્ત્યેવ
કેવલામલદૃ ષ્ટ્યાપરોક્ષીકુર્વન્ત ઇવ પશ્યન્તો, યતય ઇવ
ઉચ્ચાવચજન્તવો વિસ્મૃતબાહ્યાભ્યન્તરવ્યવહારાઃ સન્તો બ્રાહ્મી
સ્થિતિમિવ પરમાનન્દસ્થિતિં  પ્રાપ્નુવન્ત્યહો મહદાશ્ચર્યમિદમ્॥ ૩૦॥

સમાધેસ્તે પરાકાષ્ઠાં પ્રાપુધ્ર્યેયૈકગોચરાઃ॥ ૩૧॥
પેશલૈઃ કાપિલાલાપૈઃ કિં  શેષાશેષભાષિતૈઃ ।
કિં  ચાન્યૈર્મન્ય એવૈકા તારિકા વાટિકા હરેઃ॥ ૩૨॥
(ગદ્યમ્) ભગવત્પદદિદૃક્ષયા
પરમવાટિગમાન્નિત્યાનિત્યવસ્તુવિવેકસ્તત્ર
યદૃચ્છયાપ્તમાધુકરાન્નસેવનાદિહામુત્રાર્થફલભોગ-
વિરાગસ્ત્રિષવણમઘહરણકાષ્ર્ણોં
ણોનિષેવણાચ્છમાદિસમ્પત્
સપન્નજનસેવિતકાન્તાનન્તાયતનાલોકના-ન્મુમુક્ષુત્વં
નારાયણાર્હણપ્રેક્ષણાત્પરોક્ષજ્ઞાનમજ્ઞાનધ્વાન્તધ્વંસનજનાર્દન-
પદાલોકનમપરોક્ષજ્ઞાનમિતિ કિમતઃ પરં પરં સાધનમ્॥ ૩૩॥
અધ્વૈષ યદિદં કાર્યં કાર્યં સત્પદદર્શનમ્ ।
વિમનોવાસનસ્તજ્જ્ઞો ન પ્રમાદ્યેદતોઽનિશમ્॥ ૩૪॥
કન્દર્પદર્પદલિતાલલિતાઙ્ગનાઙ્ગસમ્બન્ધબન્ધનવશા   અવશાસ્તુ આપુઃ॥
નેદં પદં પરમયા રમયાપિ યેન્ધાસ્તે હન્ત હન્ત
કુધિયા  વિધિયાન્ત્યધોધઃ॥
લુલલ્લાલં લીલાલલિતલલનાલોલલપનં
ક્વ કીલાલેટ્બાલો લલદમલલીલોલિતિલકઃ॥
ક્વ લોલાલિપ્રાલિર્લલિતકલિભાલઃ ક્વ મલલં
બિલં લોલન્મૂત્રં ક્વ કનકઘટૌ માંસલકુચૌ॥ ૩૭॥
(ગદ્યમ્)અહહ મૂર્ખપ્રતારણેયં પશ્ય પશ્ય સરન્ધ્રઘટકલ્પં
સઙ્ઘાણપિઞ્જૂષાદિલિપ્તં   શ્લેષ્મલમલઙ્કારાદ્યાનીતશોભં મલીમસં
લપનં નિષ્કલઙ્કકલાનિધિરિતિ, માંસલૌ મુક્તાવલ્યાદિરઞ્જિતૌ
સ્તનગોલૌ સ્વર્ણકલશાવિતિ, ચર્મશકલં દ્વિધા ભિન્નં
ગલન્મૂત્રમપાનોદ્ગારધૂપિતમમૂલ્ય ચૈલતિરોહિતં કૃમિકુલસ્થલકલ્પં
ગલન્મદકરિગણ્ડસ્થલમિતિ, હિંસ્રવઞ્ચનાર્થં   ત્વગાવૃતા
રક્તમાંસાસ્થિઘટિતાત્યમઙ્ગલા , મઙ્ગલમાત્રપવિત્રા  મમતાહન્તાવૃતા
સ્વપરમૂર્તિરિયમાસેચનકકનક  -મૂર્તિરિતિ  , ભ્રાન્ત્યૈવપશ્યન્ત એતાન્

ભ્રષ્ટપથાનસતો ધિગ્ધિગહો હર હર હરિમાયેયં કિલ જ્ઞાનિનામપિ
ચેચ્છતીતિ મહર્ષિવાક્યાય   શતશો નમો નમઃ॥ ૩૮॥
ત્યક્તાનિત્યાશુચિદુઃખમયોભયલોકભોગસાધનસઙ્ગા
દુસ્તરૈષણાપારગા પરાવૃતખરતરાસુરસ્મરશરવિસરવર્ગા
ભગવદ્દર્શનમાત્રકામાશ્રિતવાટિકાયોગા અશ્રાન્તમાપ્તભગવત્પાદાભોગા
ઉદિતપરમાર્થભાગા નિઃસઙ્ગા  અમી નરસિંહવાટિકાસ્થિતાઃ   સર્વેઽપિ
નરસિંહયતિકૃપાપ્રસાદેનૈવ   કૃતકૃત્યાઃ સ્યુઃ॥ ૩૯॥
પ્રેતેસ્તિ નાસ્તીતિ યથાસ્ય સંશયસ્તથા યદન્તસ્ય ચ નિર્ગુણાદ્ગતૈઃ ।
તદ્ભ્રૂશરાસાદ્ધિ કટાક્ષમાર્ગણૈર્વિદ્ધા   ન ચાદ્ધા યતયો નમોઽસ્તુ વઃ॥ ૪૦॥
ધન્યા હિ સન્ન્યાસિન એવ યદ્દૃગ્વર્માણ  એતૈરસુરૈર્ન વિદ્ધાઃ ।
વિદ્ધા હરીશાજમુખાઃ કિલૈતૈઃ પુનર્મૃતપ્રાયનૃણાં કથા કા॥ ૪૧॥
તસ્માન્ન ચાસ્માત્પ્રપદાચ્છરણ્યાન્ન કાયનં નાસ્ય શરણ્યમીશ ।
નિયોજયાનેન પદા સદા માં તવાન્તિકસ્થેન સુદુર્લભેન॥ ૪૨॥
કૃષ્ણાવેણીકકુદ્મત્યઃ પ્રપઞ્ચોપશમાન્તિકે ।
અખણ્ડૈકરસા ઐક્યાત્પરાત્માનાત્મવચ્છિવાઃ॥ ૪૩॥
યજ્ઞાઙ્ગ  આગમસ્તત્ર સદા સેવ્યો દ્વિજાતિભિઃ ।
અન્તરપ્રાકૃતૈઃ પૂર્ણો બહિશ્ચ પ્રાકૃતૈઃ ફલૈઃ॥ ૪૪॥
સેવ્યોઽયમાગમો નિત્યમર્થહીનૈર્દ્વિજાતિભિઃ   ।
સાર્થૈસ્તુ બ્રાહ્મણૈઃ સેવ્યં તદ્વિષ્ણોઃ પરમં પદમ્॥ ૪૫॥
ઇતિ શ્રીવાસુદેવાનન્દસરસ્વતીવિરચિતં

શ્રીમન્નૃસિંહવાટિકાક્ષેત્રવર્ણનં   સમ્પૂર્ણમ્ ।

